
GOUVÈNÈ CUOMO ANONSE PLIS RESOUS POU VIKTIM TANPÈT KI TE AFEKTE 
NAN SIKLÒN IRENE AK TANPÈT LEE 

 
 

Gen Plis Lajan ki Disponib pou Lojman, Biznis ak Enfrastrikti apre Vizit Gwoup Travay 
Redrèsman apre Tanpèt nan Pati Nò New York  

 
 
Gouvènè Andrew M. Cuomo, ansanm avèk Kabinè li, te anonse plis resous pou viktim tanpèt 
apre yon vizit Gwoup Travay Redrèsman apre Tanpèt nan Pati Nò New York (Upstate Storm 
Recovery Task Force) nan zòn ki te afekte nan Siklòn Irene ak Tanpèt Twopikal Lee. 
 
Gouvènè Cuomo di konsa, “Pou sezon leta sa a, eta nou an te viktim nan de (2) katastwòf natirèl 
ki te fè anpil dega nan kominote ki nan New York. Dènyèman, mwen te deplwaye Gwoup 
Travay Redrèsman apre Tanpèt pou evalye pwoblèm ki pi ijan yo sou teren an epitou pou fè rapò 
pou nou kapab kowòdone pou ofri resous anplis kote yo pi nesesè a.”  
 
$3 Milyon Dola pou Rekonstwi Biznis Main Street yo 
 
Jodi a, Gouvènè Cuomo te anonse pral genyen apeprè $3 milyon dola k ap disponib pou biznis 
Main Street yo nan kèk zòn ki te pi afekte yo avèk lajan Fon Redrèsman Agrikòl ak Kominote 
Eta New York, yon montan $15 milyon dola ki deziyen nan mwa septanm nan pou ede rekonstwi 
apre tanpèt yo. 
 
Se konte yo k ap fè demann nouvo seri finansman sa a sou non biznis yo pou ede relanse 
ekonomi lokal yo. Biznis ki kalifye yo ap kapab aplike pou asistans lan, pou yo ka, pami lòt 
bagay; reyabilite bilding yo pou itilizasyon komèsyal ak itilizasyon rezidansyèl nan Main Street 
yo, pou repare ak ranplase enstalasyon ak ekipman pèmanan yo, epitou pou envantè ak fon 
woulman. Se NYS Homes and Community Renewal (HCR) ki pral administre finansman an nan 
tèt ansanm avèk biwo devlopman ekonomik konte a. 
 
Yo te idantifye bezwen pou lajan anplis sa yo nan travay san pran souf Gwoup Travay 
Redrèsman apre Tanpèt Pati Nò New York Gouvènè a, Gouvènè Adjwen Duffy, Manm 
Komisyon/Direktè Jeneral Darryl Towns, ak anplwaye HCR ak biwo Gouvènè a, ki te kontinye 
vizite kominote ki afekte yo, epitou yo rankontre avèk responsab biznis yo ak lidè kominote yo 
pou evalye bezwen pou repare sant ekonomik yo. 
 
Pou jwenn plis enfòmasyon sou pòsyon Lajan Redrèsman Agrikòl ak Kominotè Main Street, 
tanpri kontakte biwo Homes and Community Renewal (HCR) nan 518-474-2057. 

$5 Milyon Dola pou Repare ak Ranplase Founo yo 
 
Gouvènè Cuomo te anonse tou genyen $5 milyon dola nan finansman k ap disponib pou ede 
repare ak ranplase founo ki te domaje akòz Siklòn Irene ak Tanpèt Twopikal Lee.  
 
Finansman an ap ofri èd pou pwopriyetè kay kote yo abite kòm premye kay ak/oswa kay 
pèmanan yo nan 34 konte yo te deklare kalifye pou asistans akòz katastwòf ak nenpòt konte 
gouvènman federal la te ajoute annapre. Men konte yo: Albany, Bronx, Broome, Chemung, 
Chenango, Clinton, Columbia, Delaware, Dutchess, Essex, Fulton, Greene, Herkimer, Kings, 
Montgomery, Nassau, Oneida, Orange, Otsego, Putnam, Queens, Rensselaer, Richmond, 
Rockland, Saratoga, Schenectady, Schoharie, Suffolk, Sullivan, Tioga, Ulster, Warren, 
Washington, ak Westchester. 
 
Finansman an disponib gras ak kolaborasyon ant New York State Homes and Community 
Renewal (HCR) ak State Office of Temporary and Disability Assistance (OTDA). Genyen jiska 
$6.000 pou chak aplikan ki disponib pou kay ki kalifye yo. Travay la ap gen ladan reparasyon 
oswa ranplasman founo, chodyè oswa aparèy chofaj dlo, epi reparasyon oswa ranplasman 
kanalizasyon, tank konbistib, sistèm vantilasyon, oswa lòt ekipman ki nesesè pou bon jan 
fonksyònman sistèm chofaj la. Asistans lan la sèlman pou kay yon sèl fanmi ak diplèks yo. 
 
Reparasyon ak ranplasman founo nan konte ki afekte yo ap fèt nan Weatherization Assistance 
Program (WAP), epi se HCR k ap fè sipèvizyon an. Avèk pwogram sa a, HCR ap fè kontra avèk 
founisè lokal ki gen eksperyans pou fè travay la. Y ap ofri asistans sou baz premye-vini premye-
sèvi pou moun ki gen asirans kay ki pa garanti domaj, oswa pou moun ki te aplike pou asistans 
lan nan Ajans Federal pou Jesyon Ijans, epi ki te swa jwenn refi oswa ki te resevwa peman ki p a 
t apwopriye. 
 
Kay yo pa kapab gen resous an likidite ki depase $5.000, epitou yo dwe satisfè sèten gid 
kalifikasyon dapre revni. Yo kapab jwenn gid sa yo na sit wèb 
http://nysdhcr.gov/Programs/WeatherizationAssistance/. 
 
Pou aplike, pwopriyetè kay yo ta dwe kontakte founisè Weatherization Assistance ki sèvi zòn yo 
a. Ou kapab jwenn yon lis founisè nan: http://nysdhcr.gov/Apps/profiles/profile_WAPcnty.asp 
 
Pou jwenn plis enfòmasyon sou reparasyon ak ranplasman founo, rele 1-866-ASK-DHCR. 
 
HELP Ofri Prè San Enterè pou Repare Enfrastrikti 
 
Gouvènè a te anonse gen lajan ki toujou disponib pou minisipalite yo ki te pran domaj nan sistèm 
dlo yo pandan Siklòn Irene ak Tanpèt Twopikal Lee. Lajan an disponib nan Environmental 
Facility Corporation's Hurricane Emergency Loan Program (HELP). Jiska prezan, 14 
minisipalite pral resevwa yon total $12.922.000 nan prè sou senkan san enterè. Lajan an gen $25 
milyon dola ladan. 

 
Depans pou reparasyon nan estasyon ponp yo, nan ekipman elektrik yo, nan enstalasyon tretman 
ak lòt ekipman enpòtan yo, sèvis ijans tanporè yo tankou transpò nan kamyon aspiratè, ponpaj 
avèk derivasyon ak dezenfeksyon, epi sèvis jeni ak lòt sèvis asosye se egzanp ki ka kalifye pou 
jwenn bourad lajan EFC. 

Ou kapab ranbouse prè HELP yo avèk lajan FEMA oswa EFC kapab konvèti prè a an yon prè 
alontèm. 

 
Ou ka soumèt aplikasyon yo jiska 31 desanm 2011. 
 
Pou jwenn plis enfòmasyon sou prè HELP, kontakte Environmental Facilities Corporation nan  
1-800-882-9721. 
 
 
Reyalizasyon Reparasyon nan Wout ak Pon 
 
Gouvènè Cuomo te anonse tou 97 pousan wout ak pon ki te domaje oswa detwi nan Siklòn Irene 
ak Tanpèt Twopikal Lee repare epi louvri kounye a. 
 
Akòz tanpèt yo, plis pase 400 twonson wout ak pon te fèmen nan sistèm otowout eta a. Nan dis 
(10) jou ki te vini apre Siklòn Irene, eta a te re-louvri 170 nan prèske 200 ki te fèmen akòz tanpèt 
la. Nan dis (10) jou ki te vini apre Tanpèt Twopikal Lee, New York te re-louvri yon lòt 200,  
epi li te kontinye ap travay nan enfrastrikti ki te gen pi gwo domaj la. Apati jodi a, twa (3) 
otowout ak twa (3) rete fèmen; twa (3) nan twonson otowout sa yo pwograme pou louvri nan  
fen semèn sa a. 
 
 
Rès kote ki fèmen yo prezante konsa: 
 

 Konte Greene County:  
o Route 42, ant Liy Konte Ulster ak Route NY 23A, ansanm avèk pon ki sou 

Westkill yo (Ouvèti a pral fèt an nan mwa fevriye 2012) 
o Route NY 23, ant Route 63 Konte a ak Route NY 23A (Ouvèti a pral fèt nan mwa 

desanm 2011) 
 

 Konte Schenectady County: 
o Route NY 103, pon ki sou Rivyè Mohawk (Ouvèti a pral fèt nan mwa  

janvye 2012) 
 
 
Demann Deplwaman Rapid Inite Lojman Tanporè FEMA 
 
Gouvènè a te anonse 229 viktim tanpèt ak fanm yo te jwenn apwobasyon pou HUD–inite lojman 
tanporè konsilyan (THU) nan FEMA. Nan semèn k ap vini an, FEMA prevwa pral gen 130 lòt 
inite anplas, anplis 55 ki deja nan kominote ki afekte yo. Pou kounye a, gen plis pase 1 000 
fanmi New York yo mete nan yon lòt fòm lojman tanporè. 
  
FEMA mande pou sèvis piblik 200 AMP disponib pou THU sa yo. OEM Eta a t ap travay avèk 
komisyon Sèvis Piblik Eta a pou asire konpayi Sèvis Piblik yo satisfè bezwen FEMA pou jwenn 
sèvis yo repare kote li nesesè. 
  
OEM Eta a, DEC Eta a ak Divizyon Kò Depatman Eta a t ap travay avèk FEMA pou asire yo 
kapab rezoud nenpòt pwoblèm ki konsène kòd yo tankou plasman THU yo nan plèn inondab yo 
prese-prese epi san pwoblèm.  

OEM Eta a ak DOT Eta a te travay pou bay pèmi yo prese-prese pou konpayi k ap fè transpò 
THU yo sou wout Eta a, epitou pou bay dispans jeneral pou pèmèt konpayi yo travay san yo pa 
gen pou fè demann pèmi tanzantan. DOT Eta a te anile frè pou peye pou pèmi yo tou. OEM Eta a 
te avèti Manadjè Ijans Konte a poutèt THU yo ta ale sou wout lokal pou mande yo pou notifye 
lapolis lokal la. 

